
	1. Ֆինանսների նախարարություն
	16.03.2026թ.
N 01/9-2/6665-2026

	Հատկացումների հաշվին կատարվելիք գնման գործընթացների նկատմամբ հետագծելիություն ապահովելու անհրաժեշտությամբ պայմանավորված առաջարկում ենք քննարկել նախագծի ընդունումը հիմնավորող փաստաթղթում գնվելիք ապրանքները, աշխատանքները և ծառայությունները, ինչպես նաև դրանից յուրաքանչյուր գնման առավելագույն արժեքները բացահայտելու հնարավորության հարցը
	Պարզաբանում, ընդունվել է մասամբ՝ լրամշակվել է հիմնավորումը։
«Գնումների մասին» օրենքի (այսուհետ՝ օրենք) 11-րդ հոդվածով նախատեսված է կնքված պայմանագրի մասին հայտարարության հրապարակման պահանջ։ Միաժամանակ, օրենքի 9-րդ հոդվածի 2-րդ մասով սահմանված է նաև, որ պետության համար պարտավորություններ առաջացնող գնումների գործարքների հաշվառման նպատակով պետական բյուջեի ... միջոցների հաշվին գնման պայմանագիր կնքելուց ...` յոթ աշխատանքային օրվա ընթացքում, պատվիրատուն լիազորված մարմին է ներկայացնում հաշվետվություն` գնման գործընթացի մասին, ինչը կարգավորովում է նաև Կառավարության 2017 թվականի մայիսի 4-ի  N526-Ն որոշման XVI բաժնով։
Ուստի, վերոնշյալ կարգավորումներով ապահավված է գնման գործընթացների նկատմամբ հետագծելիությունը։
Միաժամանակ,  շրջակա միջավայրի նախարարությունը  կնքել է «2026 թվականին Հայաստանում անցկացվելիք «Կենսաբանական բազմազանության մասին» կոնվենցիայի կողմերի 17-րդ համաժողովի (COP-17) կազմակերպչական ծառայությունների» մատուցման պայմանագիր, որով նախատեսված է, որ պայմանագրով կատարողի մատուցման ենթակա ծառայության ընդհանուր գինը ձևավորվելու է պատվիրատուի կողմից հաստատված ծառայության մատուցման յուրաքանչյուր փուլի նկարագրերով և դրանց հիման վրա կնքվելիք փուլային համաձայնագրերում նախատեսված գների հանրագումարով: Նման դրույթի նախատեսումը պայմանավորված է այն հանգամանքով, որ ծառայությունների ամբողջական շրջանակը և դրանց սպառիչ բացվածքը կողմերին հայտնի չէ,  ինչպես նաև հնարավոր չէ հաշվարկել յուրաքանչյուր ծառայության գնագոյացման հաշվարկը, քանի որ դրանց հիմնական մասի ձեռքբերման հաստատումը կատարվում է ՄԱԿ-ի հատուկ ներկայացուցչի կողմից։

	Հավելված 2-ի վերնագրում «հավելվածներում» բառը փոխարինել «հավելվածում» բառով:
	Ընդունվել է։
Համապատասխան փոփոխությունը կատարվել է։

	2. Արդարադատության նախարարություն
	27.03.2026թ.
N /27.1.2/15271-2026

	1. Նախագծի 2-րդ կետով նախատեսվում է՝ թույլատրել Հայաստանի Հանրապետության շրջակա միջավայրի նախարարությանը 2026 թվականին Հայաստանի Հանրապետությունում կայանալիք Միավորված ազգերի կազմակերպության «Կենսաբանական բազմազանության մասին» կոնվենցիայի կողմերի 17-րդ համաժողովի (COP17) կազմակերպման համար սույն որոշմամբ նախատեսված միջոցների շրջանակում «Համաժողովների կազմակերպման ծառայությունների» ձեռքբերումն իրականացնել մեկ անձից գնման ձևով:
Որպես սույն կարգավորման լիազորող նորմ Նախագծի նախաբանում հղում է կատարված Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ հաստատված N 1 հավելվածի 23-րդ կետի 4-րդ ենթակետով նախատեսված ցանկի 44-րդ կետին, որի համաձայն՝ գնման ընթացակարգը կազմակերպելիս, «Գնումների մասին» օրենքի 3-րդ բաժնով նախատեսված պայմաններից բացի, պետք է հաշվի առնել, որ`  Միավորված ազգերի կազմակերպության կոնվենցիայի կողմերի համաժողովների կազմակերպման համար անհրաժեշտ ապրանքների, աշխատանքների կամ ծառայությունների ձեռքբերմանն ուղղված գնումները կարող են կատարվել «Գնումների մասին» օրենքի 23-րդ հոդվածի 1-ին մասի 1-ին կետի հիման վրա` հատուկ կամ բացառիկ իրավունքի առկայության հիմքով՝ յուրաքանչյուր առանձին դեպքում գնման գործընթացը կազմակերպելով Հայաստանի Հանրապետության կառավարության թույլտվությամբ: 
Իսկ «Գնումների մասին» օրենքի 23-րդ հոդվածի 1-ին մասի 1-ին կետի համաձայն՝ գնումը կարող է կատարվել մեկ անձից, եթե գնման ենթակա ապրանքը, աշխատանքը կամ ծառայությունը հնարավոր է ձեռք բերել միայն մեկ անձից, որը պայմանավորված է նրա հեղինակային և հարակից իրավունքներով, հատուկ կամ բացառիկ իրավունքի առկայությամբ։
Վերոգրյալ օրենսդրական կարգավորման համատեքստում անհրաժեշտ ենք համարում նշել, որ Նախագծի վերոգրյալ դրույթի նախատեսման հիմքերն ունեն լրացուցիչ հիմնավորման և պարզաբանման կարիք, հաշվի առնելով այն հանգամանքը, որ ո՛չ Նախագծից, ո՛չ դրան կից ներկայացված հիմնավորումից պարզ չի դառնում, թե ինչ է ենթադրվում «Համաժողովների կազմակերպման ծառայությունների» ձևակերպման ներքո և ինչով է պայմանավորված հեղինակային և հարակից իրավունքների, հատուկ կամ բացառիկ իրավունքի առկայությունը, ինչը հնարավորություն չի տալիս գնահատելու նախագծի իրավաչափության հարցը: 
Միաժամանակ Նախագծին կից ներկայացված հիմնավորման մեջ միայն նշված է որ՝ «...Բացի վերոնշյալ միջոցառումներից շրջակա միջավայրի նախարարությունը կնքել է «2026 թվականին Հայաստանում անցկացվելիք «Կենսաբանական բազմազանության մասին» կոնվենցիայի կողմերի 17-րդ համաժողովի (COP-17) կազմակերպչական ծառայությունների» մատուցման պայմանագիր, ինչի ֆինանսավորման համար անհրաժեշտ կլինեն ներգրավել լրացուցիչ ֆինասնական միջոցներ, որոնց չափը դեռևս ճշտման փուլում են։ Պայմանագրի (կցվում է) 4.1 կետով նախատեսված է, որ պայմանագրով կատարողի մատուցման ենթակա ծառայության ընդհանուր գինը ձևավորվելու է պատվիրատուի կողմից հաստատված ծառայության մատուցման յուրաքանչյուր փուլի նկարագրերով և դրանց հիման վրա կնքվելիք փուլային համաձայնագրերում նախատեսված գների հանրագումարով: Նման դրույթի նախատեսումը պայմանավորված է այն հանգամանքով, որ ծառայությունների ամբողջական շրջանակը և դրանց սպառիչ բացվածքը կողմերին հայտնի չէ,  ինչպես նաև հնարավոր չէ հաշվարկել յուրաքանչյուր ծառայության գնագոյացման հաշվարկը, քանի որ դրանց հիմնական մասի ձեռքբերման հաստատումը կատարվում է ՄԱԿ-ի հատուկ ներկայացուցչի կողմից։ Ճշտումներից հետո կներկայացվի նաև լրացուցիչ համապատասխան որոշման նախագիծ ծախսերի ֆինանսավորման նպատակով։
Որոշման նախագծի 2-րդ կետի ընդունման համար հիմք է հանդիսանում «Գնումների մասին» օրենքի 23-րդ հոդվածի 1-ին մասի 1-ին կետով նախատեսված հատուկ կամ բացառիկ իրավունքի առկայության դրույթը և Հայաստանի Հանրապետության կառավարության 2017 թվականի մայիսի 4-ի N526-Ն որոշման հավելված 1-ով հաստատված «Գնումների գործընթացի կազմակերպման» կարգի 23-րդ կետի 4-րդ ենթակետով սահմանված ցանկի 44-րդ կետը՝ Միավորված ազգերի կազմակերպության կոնվենցիայի կողմերի համաժողովների կազմակերպման համար անհրաժեշտ ապրանքների, աշխատանքների կամ ծառայությունների ձեռքբերում՝ յուրաքանչյուր առանձին դեպքում գնման գործընթացը կազմակերպելով Հայաստանի Հանրապետության կառավարության թույլտվությամբ:», ինչը սակայն չի բացահայտում վերը բարձրացված հարցերը։ 
Այսպիսով՝ ստացվում է, որ մի կողմից նշվում է, որ ծառայությունը նախատեսվում է ձեռք բերել մեկ անձից՝ պայմանավորված հեղինակային և հարակից իրավունքներով, հատուկ կամ բացառիկ իրավունքի առկայությամբ, սակայն ներկայացված չէ, թե ինչ կազմակերպության մասին է խոսքը և ներկայացված չեն դրա բացառիկությունը հավաստող փաստեր։ 
Մյուս կողմից ներկայացված է 23.02.2026 թվականի պետության կարիքների համար ծառայության մատուցման պայմանագիր, կնքված «Դոպինգ Սփեյս» ՍՊԸ-ի հետ, այս առումով գտնում ենք, որ անհրաժեշտ է հստակեցնել, թե արդյոք նշված պայմանագիրը հանդիսանում է հենց այն ծառայությունների գնման պայմանագիրը որն անհրաժեշտ է «Կենսաբանական բազմազանության մասին» կոնվենցիայի կողմերի 17-րդ համաժողովի (COP17) կազմակերպման համար, եթե այո՝ անհրաժեշտ է հստակեցնել, Նախագծով համապատասխան թույլտվության տրամադրման ակնկալումը արդեն իսկ կնքված պայմանագրի առկայության պայմաններում։
Ելնելով վերոգրյալից՝ հայտնում ենք, որ նախագիծը, ինչպես նաև նախագծին կից ներկայացված հիմնավորումն ունեն լրամշակման կարիք:
Միաժամանակ նշենք, որ Նախագծի 2-րդ կետում առկա «սույն որոշմամբ» ձևակերպումն անհրաժեշտ է վերանայել, հաշվի առնելով այն հանգամանքը, որ նշված կետը չի ինկորպորացվելու հիմնական ակտում։
	[bookmark: _GoBack]Ընդունվել է, լրամշակվել է նախագիծը և հիմնավորումը։


	2. Նախագծի նախաբանում առկա «որոշման 1-ին կետով հաստատված՝ գնումների գործընթացի կազմակերպման կարգի» բառերն անհրաժեշտ է փոխարինել «որոշմամբ հաստատված N 1 հավելվածի» բառերով։
	Պարզաբանում։  Որոշման նախագծի 2-րդ կետը հանվել է, ինչով պայմանավորված խմբագրվել է նախաբանը։

	3. Վարչապետի աշխատակազմի իրավաբանական վարչության եզրակացություն
	30.03.2026թ.
N 02/16.7/10281-2026

	Ներկայացված նախագծի 2-րդ կետի ընդունման համար նախաբանում որպես լիազորող նորմ նշված ՀՀ կառավարության 2017 թվականի մայիսի 4-ի N 526-Ն որոշման հավելվածի 23-րդ կետի 4-րդ ենթակետով նախատեսված ցանկի 44-րդ կետը սահմանում է, որ  հետևյալ գնումները կարող են կատարվել օրենքի 23-րդ հոդվածի 1-ին մասի 1-ին կետի հիման վրա` հատուկ կամ բացառիկ իրավունքի առկայության հիմքով՝ Միավորված ազգերի կազմակերպության կոնվենցիայի կողմերի համաժողովների կազմակերպման համար անհրաժեշտ ապրանքների, աշխատանքների կամ ծառայությունների ձեռքբերումը՝ յուրաքանչյուր առանձին դեպքում գնման գործընթացը կազմակերպելով Հայաստանի Հանրապետության կառավարության թույլտվությամբ: Մինչդեռ նախագծին կից ներկայացված հիմնավորման և փաստաթղթերի ուսումնասիրությունից պարզ է դառնում, որ պայմանագիրը արդեն իսկ կնքվել է: Ուստի նախագծի նախաբանում նշված լիազորող նորմը չի կարող հիմք հանդիսանալ որոշման նախագծի 2-րդ կետի ընդունման համար:
	Ընդունվել է։ Որոշման նախագծի 2-րդ կետը հանվել է։



